
Он шаб, сапедадам барои Ораш бисёр дер сар зад. Насим, ки буи субхро бо худ 
овард, Ораш пой аз чодар берун ниход ва осмонро нигарист. Ситораи субх дурушт ва 
нуронй дар канораи осмон медурахшид ва мох андак-андак ранг мебохт.

Чанд гом онтарафтар аз чодар чуй борики обе, ки аз фарози кух меомад, ба суи 
дашт чорй буд. Таронаи чуй Орашро ба суи худ хонд.

Пеш рафт ва бар канори чуй нишаст. Об зулол ва пок мегузашт. Даст пеш бурд•

ва муште аз он хунукои дилпазир бар чехра зад. Ангор зинда шуд. Бархост ва ба 
давру бар нигарист. Кухпора пушида аз чодархои сапед ва сиёхе буд, ки танобхоя- 
шон аз хама су ба хам пайваста буд ва бар фарозашон парчамхои кучаке дар вазиши 
гох-гохи насим меларзид.

Ораш ба хайма бозгашт ва ба ниёиши бомдодй пардохт. Сипае омодаи рафтан 
шуд. Пирохани обии баланде, ки то зонувонаш мепушонд, бар тан кард. Камарбан- 
ди сиёх ва чармин бар камар бает, пешонабанди обиранг бар пешонй гирех зад, то 
муи сапед ва баландаш бар чашмонаш нарезад, пойафзоре, ки бандхои он ба сокхо- 
яш баста мешуд, ба по кард ва аз чодар берун омад. Пас аз моххо имруз нахустин рузе

буд, ки зирехи оханини чангро бар тан намекард ва кулаххуд бар сар намегузошт.
Инак, хдво рушан шуда буд. Ораш аз миёни радифи чодархое, ки хануз дар су- 

кут хуфта буданд, гузашт. Дуруди нигахбононеро, ки гирдогирди лашкаргох ме- 
гаштанд, посух гуфт ва аз доманаи кух сарозер шуд. Хампои чуй об аз канори сан- 
гхо ва хорхо гузашт, то ба дашт расид. Даште, ки то чашм кор мекард, дар он чода- 
рх,ои сиёх ва бузурги душманон барпо буд. Душманоне, ки хар руз дар баробари 
эрониён меистоданд ва то шаб хун мерехтанд ва хунашон рехта мешуд.

Душманон даштро дар даст доштанд ва эрониён кухистонро панохгохи устуво- 
ри худ карда буданд. Ч,о-чои кух ва дашт аз хуни дустон ва душманон рангин буд. 
Дар канори сангхо ва хорхо шамшерхои шикаста, тирхои бар хок нишаста ва най- 
захои хамида рехта буд ва замин аз тохту този асбхо чехраи пуробилаву ожанг дошт.

Пои Ораш, ки ба хамвории дашт расид, истод. Даме ба чодархои сиёх нигарист 
ва он гох, пеш рафт. Нигохбонони душман, гуё ки дар интизори омадани у буда бо- 
шанд, бе харакате ё сухане ба у нигаристанд. Ораш ба онхо нигох намекард, аммо 
барки ришхандро нодида дар чашмонашон медид. Инон худро пируз медиданд ва 
Орашро, марде, ки мехост бори як нангро бар душ бигирад. Ораш, хамчунон ки ба 
пеши руи худ менигарист, аз канори чодархо гузашт ва ба рохи худ рафт. У агар 
бомдоди дируз пой бад-ин дашт мегузошт, бе даранг бо садохои тир ва тегу найза ру 
ба руй мешуд,аммо имруз дар амон буд.

Чодархо, ки ба поён мерасиданд, беша огоз мешуд. Бешае бо дарахтони тунук, 
ки андак-андак пур ва дархам мешуданд. Аз хамон огоз хам вайронй ва мусибат

ошкор буд. Дарахтон шикаставу бурида ва замин аз оташхое, ки душманон меафру- 
хтанд, сиёх ва сухта буд.

Аз паси дарахте харгуше берун омад ва гурехт, аммо каме, ки дур шуд, истод ва 
бо чашмоне дурахшон ва бо хуш ба Ораш хира шуд. Ораш дар шигифт монд, ки 
хайвон чй гуна тавонистааст миёни ин хама сарбози гурусна ва хунхор зинда монад 
ва акнун чаро, ин гуна ба у хира шуда, намегурезад, он гох, барои ин ки чонварро 
харосон накунад, аз суи дигаре ба рохи худ идома дод.

Беша андак-андак ба чангале сабз ва бошукух табдил мешуд, чангале бо дарах- 
тони ту дар ту (пайдарпай) ва анбух ва замине сабзу пушида аз хаза ва гулсанг.

Вакте хавои чангал ба Ораш хурд, андаке эхсоси хастагй кард. Руи тахтасанге 
нишаст, чашмонашро бает ва нафасе амик кашид. Чашмонашро, ки боз кушуд, фазой 
вахмолуди чангал уро мутаваччехи танхоии худ кард.

Чй чодуй ва жарф буд чангал! Дар атрофи Ораш дарахтони баланд кад бараф- 
рошта буданд ва замини зери пояш ангор, ки аз огози офариниш даст нахурда монд 
ва пои хеч кас бад-он нарасида буд.

Меваи кочеро аз канори тахтасанг бардошт. Сахтии онро бо даст озмуд ва ба шаклу 
ранги он хира шуд. Шигифто, хастй! Ораш хастиро дуст дошт, зиндагиро. Ба рузхои 
умри ин мева, ки дар даст дошт, андешид. Аз он вакт, ки чавонаи нихоле будааст, то 
имруз, ки дар дасти у буд, оё ин мева медонист, у кист? Оё медонист чанг чист? Ораш 
гарк дар андешахои худ шуд ва то он вакт, ки насиме хунук ва намнок сураташро 
навозиш накард, ба худ наёмад. Он гох ба ёд овард, ки ба дунболи коре омада ва беш 
аз ин, набояд замонро аз даст бидихад.

Бархост ва даете бар дарахте заду гуфт:
-Салом, чангал!
Чахчахе аз дур посухашро дод. Ораш шунид ва лабханде зад, аммо ин хама 

посухе набуд, ки у мехост, хама чиз хомушу сокин гирдогирди уро фаро гирифта буд; 
сангхо, дарахтон, хаво, замини намнок, корчхое, ки дар зери дарахтон руйида буданд 
ва... ва холзунхое (рустанй), ки рузи гузашта буд то худро андаке аз танаи дарахтон 
боло бикашанд.

Ораш дубора даст бар танаи дарахт ниход ва ин бор фарёд баровард:
-Салом, чангал! Ман Орашам! Ораши камонгир!
Лахте (лахзае) хомуш монд ва бо садои охистатар гуфт:

-Чднгали бузург! Чднгали сабз! Ман солхурдатарин сарбози сипохи сарзами- 
ни Эронам. Инак, хафт мох аст, ки дар доманаи Албурз, чанги хунин ва вайронгар 
идома дорад. Турониён ба сарзамини мо тохтаанд ва хама чизро шикаставу сузонда- 
анд.

Чднгал хамчунон хомуш буд.
Ораш идома дод:
-Чднгали бузург! Оё хамчунон хомуш хохй монд? Оё посухи маро нахохй дод?
Дубора сукут кард. Он гох насиме бархост ва шоху баргхо ба оромй ларзиданд 

ва саранчом овое аз дили чангал бархост:
-Дуруд бар Ораши сапедмуй!
Чехраи Ораш аз шодй шукуфта шуд ва бо сипос сар фуруд овард.
-Хдма чизро медонам, фарзанд. Бодхо, ки аз суи кухистон мевазанд, буи хун 

доранд. Решахои ман буи мурдагонеро, ки бар хок афтодаанд, хис мекунад. Ман анд- 
ухгинам, хар руз сарбозоне меоянд ва шохахои маро бо табар меандозанду тиру ка- 
мон месозанд, то дигаронро ба хоку хун бикашанд.

Ораш гуфт:
-Ту рост мегуй, Чангали бузург. Аммо барои мо чорае чуз чангидан набуд. Хдмо- 

нхо, ки синахои моро нишонаи тирхои худ карданд, шоху барги туро низ фуру андох- 
танд. Агар мо намечангидем, ё шикает мехурдем, онхо аз дарахтони ту тирхои дигаре 
месохтанд, то мардуми сарзамини дигарро низ нобуд кунанд.

Чднгал даме хомуш монд, баъд гуфт:
-Ораш! Ту симои фарзонагон дорй ва пешонии рушанат нишонаи дили огохи 

туст. Ман низ барои хамин бо ту сухан гуфтам, зеро танхо бузургмардон ва фарзона- 
гонанд, ки забони хастиро мешунаванд.

Ораш гуфт:
-М ан омадаам ба ту муждае дихам. Ч,анге, ки он гуна туро озурда карда буд, 

инак поён меёбад. Сипохи турониён бешумор аст ва мо бисёр андакем, хар руз низ 
сарбозоне аз дуртарин марзхои сарзаминашон бад-онон мепайванданд ва дар чанге 
нобаробар аз шумори мо коста мешавад. Бо ин хама ононро ба сутух (танг) овардем. 
Ситеги куххои баланди Албурз моро дар панох гирифт ва душманон, гарчи анбух дар 
доманахо мондаанд, саранчом пешниходи созиш ба миён оварданд. Мо низ ба ночор 
пазируфтем, зеро намебояст беш аз ин хуни эрониён бар хок рехта шавад. Душманон 
пешниход карданд, то нирумандтарин тирандози сипохи Эрон тире рахо кунад. Х,ар 
чо, ки тир фуруд омад, хамон чо марзи Эрону Турон бошад. Эрониён маро баргузи- 
данд ва ман бояд фардо сапедадамон тирро партоб кунам.

Ч,ангал гуфт:
-М агар як тир то кучо хохад рафт? Оё Эрон бисёр кучак нахохад шуд?
-Чорае набувад. Ч,ангали бузург, ин охирин умед аст. Эрониён чашм ба ман 

духтаанд, то чй хохам кард ва ман назди ту омадам.
-Баландтарин шохахои ман хар бомдод, ки хуршед аз ховар сар бармеоварад 

ва партави худро бар ситеги Албурз меафканад, барки кулаххуди диловарони Эрон- 
ро мебинанд ва гурриши сахрахоеро, ки онон аз фарози кухсорон бар сари душманон 
меафкананд, мешунаванд. Хушнудам аз ин, ки куштор ва хунрезй поён ёфтааст. Аммо 
ту аз ман чй мехохй?

-Эй Ч,ангали бузург! То кунун сарбозони бешуморе омадаанду шохахои туро 
фуру афкандаанд. То тирхое бисозанд, ки хун бирезад ва захм биёфарад. Инак ман 
омадам, то аз ту шохае бигирам ва бо тире бисозам, ки то дур, харчй дуртар парвоз

.д1>Г!̂ а 1̂&*1 ум ~ л* ̂ 1а11̂  _̂> Î с̂ Ьио! ._х*.«». ̂>0 _) и$1> д̂ 1_̂ ,̂ 1 I?

:С*вГ <_г̂ 1

кунад ва хоки сарзаминатро густариш дихад.
Чднгал гуфт:
-Оре, ман аз баландтарин ва зеботарин дарахти худ бехтарин шохаро ба ту 

хохам дод. Аммо, фарзанд, тири ман чизе чуз як тир нахохад буд ва дуртар аз тирхои 
дигар нахохад рафт. Бингар, то дасте, ки онро партоб мекунад, кадомин даст аст. 
Ман барои сарзаминам устувортарин ва бехтарин шохаи дарахтонамро медихам, ту 
бигу, барои сарзаминат чй хохй дод?

Он гох шоху баргхо ба оханге ларзиданд. Дарахтхо аз атроф хамиданд ва чун 
гулбаргхои гунчаи азиму шукуфо аз хам шукуфтанд ва Ораш баландтарину сабзта- 
рин дарахти чангалро дид. Дарахти чандон баланд ва шукухманд, ки дарахтони ди
гар чуз то нимахои он набуданд. Дарахт чун тире дар дили осмон фуру рафта буд ва 
як-ду пора абри сапеду кучак дар канори охирин шохахояш ба оромй дар бод мелаг- 
зиданд ва офтоб баргхои сабзу дурахшонашро рушан карда буд. Хдмчунон ки Ораш 
хира (хайрон) дар шукухи дарахт буд, шохае аз он дар пеши пои Ораш афтод. Ораш 
шохаро бардошт, баргхояшро якояк барканд ва бад-он нигарист. Аз он мешуд тире 
ба андозаи як найза тарошид.

Ораш шохаро бар душ гирифт ва гуфт:
-Ч,ангали бузург! Сипосгузорам. Ман низ хохам кушид, то чун ту, аз он чи 

дорам, бехтарин ва азизтаринашро ба сарзаминам пешкаш кунам.
Он гох ба чангал падруд кард ва ба рох афтод.
Дарахои амику жарф (бетаг) дахон кушуда ва ангор чашм ба рохи туъмае аз 

осмон буданд. Хуршед боло омада буд ва мустаким бар сари Ораш метобид. Пас аз 
он ки аз Ч,ангал берун омада буд, бе он ки нафасе тоза кунад ва ё дар чое бинишинад,

яксара омада буд. Бояд ба жарфои дуртарини дара мерасид. Ч,ое, ки акнун дар он 
гом бармедошт, санглохе дурушту нохамвор буд ва харчй пештар мерафт, сангхо 
дурушттар мешуданд, то чое, ки саранчом Ораш дар миёни харсангхои бузург кадам 
бармедошт. Камондори пир хаста буд. Бо шохае, ки бар душ дошт, гузар аз сангис- 
тоне чунон бисёр душвор буд; аммо бояд пеш аз фаро расидани шаб кори хешро ба 
поён мебурд. Хдмвории сангистон кам-кам сарошеб шуд ва Орашро ба суи жарфои 
дарахо кашонид.

Вакте сарошеб поён ёфт, Ораш худро дар гудтарин (тангтарин) чои дара дид. 
Ба давру бар нигарист. Деворхои кухистон рохи нигохро то осмон баста буданд ва 
танхо шикофе борик, ки дар печу хами кухистон ба сахтй ошкор буд, ба берун рох 
мебурд.

Ораш медонист, он чй мехохад, дар хамин чост ва саранчом онро ёфт. Горе дар 
канори дара дахон кушуда буд. Ин гор даханаи маъдане буд, ки солхои пеш маъдан- 
чиёни нируманд ва пуркор сангхои бузургро аз даруни он берун мекашиданд ва охани 
онхоро чудо мекарданд. Аммо муддатхо буд, ки захираи маъдан поён ёфта буду вай- 
рону бехуда дар жарфои дара рахо шуда буд.

Ораш шохаро бар замин гузошт ва пеш рафт. Дахонаи маъдан фуру рехта буд 
ва шояд хар он бештар фуру мерехт. Ораш арак аз пешонй сутурд ва вориди гор шуд.

Хдво намноку хафа буд ва торикй рохро бар нигох мебаст. Андаке баъд чаш- 
монаш ба сиёхй ху гирифт ва рохи маъданро дид, ки бо сарошеби кунд поин мерафту 
дар дили замин ва дар сиёхй гум мешуд. Дар гушаву канор тори анкабудхо охиста 
меларзиданд.

Як дам Ораш тарсид, ки мабодо ин рохро бехуда омада бошад. Хднгоме ки по 
ба даруни Ч,ангал гузошта буд, умеде дар дилаш зинда буд, ки чангал пурсиши уро 
бе посух нагузорад; аммо инак дар ин гор ногахон худро аз шунидани посух ноумед 
меёфт.

Гор торик буд ва эрониён чашм ба рохи у буданд. Саранчом дахон боз кард ва 
дудил, аммо бо садое махкам гуфт:

-М ан Орашам, эй Маъдани пир! Ораши камонгир.
Садо дар гор печид ва Ораш пажвоки овои худро шунид: «Ораши камонгир- 

.. .Ораши камонгир...» Ва дубора гор дар сукут фуру рафт. Аммо сукут дер напоид 
ва ин бор садои пуртанини гор дар гуши Ораш печид:

-Аё чй орзуе Ораши сапедмуйро назди ин Маъдани солхурда овардааст? Оё 
хануз дар ман умеди ёфтани чизе хает?

Ораш гуфт:
-Эй Маъдани пир! Ман наёмадаам озоре ба ту бирасонам.
Маъдан гуфт:
-Солхост маро фаромуш кардаанд ва ман пайваста орзу мекардам, ки ин фа- 

ромушй идома ёбад ва оромиши ман бархам нахурад. Дар дили ман дигар охане 
намондааст, ки битавон берун овард. Ман ба поён расидаам ва хушхолам.

-М ан хам пиру солхурдаам ва гумон мекардам ба поён расидаам, аммо чанги 
вайронгару хавлнок маро водошт, то бори дигар огоз кунам. Оё ту садои суми асбо- 
неро, ки ба суи хам метозанд, нашунидай? Оё чакочаки шамшерхое, ки бо хашму 
кина ба хам мехуранд, ба гушат нарасида?

-Медонам; хама чизро медонам ва гамгинам. Он шамшерхо, ки бар сархо ва 
синахо фуру меояд, аз охани ман аст. Тирхое, ки аз камонхо рахо мешаванд ва бар

д5” 1^Д-* 1*1 .х>ъ̂ \у> 1.\> Î  1*1 ^ 1  } ,ь*.ц^  ̂  озуа сД 1̂ Ь ^ лу> .̂ _/г ^ ^ и л л * *  ^̂ *̂̂  1|Лм> д5"

.йу }Х* 0^  ^ и^  з ул ^ *у окк о̂ ** *

У**?1. 6^ У  "Ч^ 3 * У. 0̂ ** .СлЗ ̂  ^ С ^ 1 ^  ,̂ 4̂} у

.Лм1 ̂^̂• ̂_̂1_̂ ̂  }̂+н
«х*̂  у̂|.>1.к1̂ м1 Ь «ьа Iл !̂ л̂л с*л  ̂ а̂1хлк д̂  ^ 1 ^ . »  л̂ ц :̂̂а о1^ ^  1̂   ̂ дд>  ̂ ^5\йы !_уь

)Чйу&’ ^ *->^ ^  -^{У ̂  ^  ̂^ (>*3 ^  -> -̂л2̂ (̂ л

1_|̂ *> ^  #Л>л а̂Х*>*1 <̂у. д*ч»1д̂  |^^*> ^  ̂ Ь .Лж̂ Ь йДв! 1̂  в!̂  |^1 Ь и . ,!и̂ у к- |̂

гушту пуст менишинанд, аз охдни ман аст. Ман низ, бе он ки бихохдм, ба ин чанг 
кашида шудаам.

Хушхолам, ки солиёни сол аст аз кор афтодаам ва беш аз ин бори гунохи ода- 
миён иушти маро сангин намекунад. Рузхое буд, ки мепиндоштам охдне, ки аз дили 
ман берун кашида мешавад, дар рохи некбахтй ва шодии мардум ба кор меравад. Аз

ин ру, ба шодмонй ва кушодадастй, хдр чй доштам, ба онхо мебахшидам. Аммо си- 
пас дарёфтам, ки охани ман василаи гунохи одамиён шудааст, бо он абзори чанг 
месозанду хуни якдигарро мерезанд. Ман аз ин хама нодонии худ ва гунохи дигарон 
шармгин ва андухнок шудам ва аз бисёрии шарму андух хар руз бештар дар худ фуру 
рафтам, то чое, ки дигар натавонистанд бар жарфои ман бирасанд ва рахоям кар
данд. Аммо намедонистанд ман бисёр, беш аз он чи ба онхо бахшидаам, дар сина 
дорам.

-Эй Маъдани доно ва бузург! Ман хам монанди ту меандешам. Аммо ба сарза
мини мо тохтанд ва ман низ чорае чуз он надидам, ки хамрох бо эрониёни дигар пой 
дар майдони чанг бигзорам. Инак, кор ба сулх устувор шудааст ва ман дар сапеда- 
дам фардо бодя тире ба суи шарк партоб кунам. Хар кучо, ки тир фуруд ояд, марзи 
миёни мо ва душманон хохад буд. Пеш аз он ки ба суи ту биёям, назди Ч,ангал раф
там ва у баландтарину сахттарин шохаи дарахти худро ба ман бахшид, то аз он тире 
битарошам. Инак, омадам, то ту низ аз бехтарин ва нобтарин порахои худ охане ба 
ман бубахшй, ки пайкони тирамро аз он бисозам.

-А з ин мужда шодмонам. Агар андешаи одамиён хамеша нек буд, ганчхое ба 
онхо мебахшидам, ки харгиз ба андешаи палид ба даст намеояд. Ман поктарин ва 
нобтарин пораи худро ба ту хохам дод. Пайкони тирро бо он бисоз. Аммо, эй Ораш, 
магар тири ту то кучо хохад рафт? Оё марзи Эрон бисёр танг нахохад шуд?

-Чорае чуз пазируфтани ин рох набуд. Душманон мепиндоранд, ки ин гуна 
моро ба сухра хоханд гирифт ва шармгину шикастхурда бар чой хоханд ниход; аммо 
ман ба суи ту омадам, то тири худро харчи дуртар партоб кунам. Чднгал гуфт: «Ман

бехтарин шохаи худро дар 
рохи сарзаминам ба ту ме- 
дихам, ва ту хам, эй Ораш, 
он чиро бароят азизтарин 
аст, ба сарзам инат бу- 
бахшй», аммо чй чизе азиз
тарин аст?

-М ан некутарин по- 
рахои хастиямро дар дилам 
нихон кардам ва гумон ме- 
кунам, ки дили одамиён 
хам азизтарин пораи хастии 
онон бошад.

Хдрчй шуру шавк ва 
орзу дар дил дорй, ба тират 
бубахш, то он кадар, ки ди- 
лат мехохад, парвоз кунад.

Он гох М аъдан 
шуруъ ба ларзидан кард ва 
Ораш хис кард, ки замин аз 
жарфо мисли об мечушад.
Аз бим гоме вопас ниход ва 
аз Маъдан берун рафт.

Замин ба сахтй ме- 
ларзид. Ангор чизе аз аъмок 
(таг) боло меомад. Саранч- 
ом он чиз дуруст дар пеши 
пои Ораш аз дахонаи М аъ
дан берун афтод. Сурху дурахшон 
буд ва хурми (хавр) оташворе аз он 
бармехост. Ораш даст пеш бурд, то 
онро бардорад, аммо якбора дастро 
вопас кашид. Чй дог ва сузон буд. 
Ин ба ростй пораи калби хок буд. 
Охане ноб ва покиза. Андаке гу- 
зашт ва охан каме сард шуд. Ораш 
онро бардошт ва ба сина фишурду 
фарёд зад:

-Сипос, эй Маъдани бахшан- 
да; сипос ва падруд!

-Падруд, эй Ораш! Ба ёд дош- 
та бош, ки дили ман дар дастхои 
туст. Ман хушёрам, то аз ту хабаре 
бишнавам, падруд!

Пушти хар кух кухи баланд- 
таре истода буд. Ораш, шоха бар 
душ ва охан дар даст, ба сахтй боло 
мерафт. Бояд ба баландтарин ситег 
(кулла) мерасид. Фак;ат то фуру 
рафтани хуршед фурсат дошт.

Офтоб хар лахза бештар ба уфук наздик мешуд.
Боде сарде, ки факат дар куххои баланд мевазид, муи сапедашро ошуфта ме- 

кард ва сару руяшро ба губор мепушонид.
Ораш, хамчунон ки боло ва болотар мерафт, лабханд зад ва андешид:
-Б а  хар куллае, ки мерасам, бод пеш аз ман ба он чо расидааст. Кош мешуд ба 

сабукболии бод ва болотар аз баландтарин куллахо вазид!
Андак-андак дуртарин ситег наздик мешуд ва саранчом Ораш ба чое расид, ки 

чуз як кулла дар баробараш намонда буд; куллаи баланд ва соф хамчун як девор. Х,еч 
рохе барои боло рафтан аз он набуд. Хдво сард буд ва дар гушаву канор бозмондаи 
барфхои зимистон хануз барчой буд ва мечушид. Пеш аз охирин авч замин сарошеби 
худро аз даст медод ва табдил ба хамвории соф ва кучаке мешуд. Х,амин ки Ораш пой 
бар он ниход, чанд укоби чавон, ки бар сари сангхо нишаста буданд, таконе хурданд 
ва бо чашмони тезу сард ба у хира шуданд. Ораш кушид, то ором бимонад. Шоха ва 
оханро фуру ниход ва пушт рост кард. Нафасе баровард ва дар зери нигохи укобхо 
муште барф аз сари тахтасанге бардошт, ба лаб бурд ва мондаи онро дар мушт фи- 
шурду ба обе, ки аз шикофи ангуштонаш мечушид нигарист.

Акнун Хуршед мерафт, то дар паси кулла пинхон шавад. Сояи кух бар хама 
чиз фуру афтода буд. Ба зудй шаб аз рох мерасид ва торикй бозгашт аз кухистонро 
душвор мекард. Ораш нигохе ба кулла кард ва дасте ба риши сапедаш кашиду ру ба 
укобхо гуфт:

 ̂ 1̂̂ ’ Î  з л>1м> р!̂1 1т Хы̂у* ^ 1̂ ^ 1̂ а ^  у*5 ^А«.«.н.> Ь ^ л̂ ^^> <См«*м*?

-М ан Ораши камонгирам...
Сипае сукут кард ва андешид, ки дигар чй бояд бигуяд. Гуфт:
-Бегумон шумо сухани одамиёнро дармеёбед. Ман солхурдатарин сарбози си- 

похи Эронам. Аз сари ниёзе ин рохи душвор ва хатарнокро паймудаам ва ба суи шумо 
омадаам.

Укобхо хамчунон хира-хира ба у менигаристанд. Окибат яке аз онон болу па- 
рашро ба оханге бархам заду гуфт:

-Ч и  хохй, эй пири сапедмуй?!
Ораш лабханде зад:
-М ан ба дидори Симург омадаам.
Укобхо боле заданду хомуш монданд. Ораш дубора гуфт:
-Он бузургтарин ва баландпарвозтарин укоби кухистон кучост? Оё яке аз ода

миёнро шоистагии дидори у хает?
Укоб гуфт:
-Б ар фарози ин кух. Аммо пои хеч одаме бад-он чо нарасидааст.
Ораш дубора ру ба кулла нигарист. Ба ростй, чуз бо пару боле неруманд наме- 

шуд бад-он авч дурует парвоз кард. Пас дубора руй суи укобхо кард ва гуфт:
-Фурутар аз ин ситегхо дар доманаи дашт ва кух чанге вайронгар ва хунин 

даргирифтааст. Гуфтаанд рохе ба суи оромиш нест, чуз тире, ки аз чиллаи камоне 
рахо шавад ва марзе миёни душман бигзорад. Ман омадам, то паре аз Симург биги- 
рам, ки тири маро харчй дуртар бубарад ва душманонро аз чанг ноумед гардонад.

Вожахои паёпай аз дахонаш берун мерехтанд, аммо укобхо, ангор, ки маънои 
онхоро дуруст дарнамеёфтанд.

Даме хомушй кухро фаро гирифт, то укобе дигар гуфт:
-Бисёре аз мо ба дасти шумо, одамиён кушта шудаем, то пархоямонро бар ти- 

рхоятон бубандед ва бо он ба чанги душманон биравед. Хатто укобхо низ бо хамон 
тирхои ба хок меафтанд, ки пари укобхои дигар бар онхост ва шумо хар руз шумори 
бештареро аз мо мекушед. Аз ин хама бахрае ба шумо мерасад?

Ораш гуфт:

-Рост мегуй, укоби чавон. Аммо ин охирин тир чангро поён хохад дод ва ди- 
гар одаме ё укобе кушта нахохад шуд.

-Д ар миёни сангхои кух метавонй пархои фурурехтаи укобхоро биёбй. Бар- 
дору баргард.

Ораш дарёфт, ки бехуда мекушад ин укобхои чавонро бо худ хамро* кунад. 
Андак-андак ноумедй уро дар бар мегирифт ва хаво ру ба торикй мерафт. Ногахон 
абре бар сари кух соя афканд ва тундбоде вазидан гирифт. Ораш сар бардошт. Абре 
дар кор набуд, балки парандае кухпайкару шукухманд охиста-охиста мечархиду 
фуруд меомад. Укобхо сар фуру афканда буданд ва ба он парандаи бошукух наме- 
нигаристанд. Аммо Ораш онкадар ба у нигарист, то бар замин нишаст ва болхояш- 
ро чамъ кард. Чун кухе сутург ва неруманд буд ва бо чашмоне жарфу сиёх ба Ораш 
менигарист. Ораш хеч наметавонист бигуяд. Саранчом худи он парандаи бехамто 
ва пурчалол минкор кушуду гуфт:

-Хуш омадй, Ораши пир! Ман хама чизро медонам. Аз сапедадам, ки ба суи 
Ч,ангал рафтй ва аз Ч,ангал ба назди Маъдан шитофтй ва аз Маъдан то фарози ин 
кулла, ту дар назари мо будй.

Ораш сар фуруд овард ва даст бурду навор аз пешонй баргирифт. Муи сапе- 
даш чун болу паре афшон шуд ва бар пешонй фуру рехт. Он гох гуфт:

-Эй бузургтарини парандагон! Хуршед фуру раф- 
тааст ва ман бояд бозгардам. Омадам, то паре биги- 
рам, ки миёни ростй ва норостй марз менихад.

Ш

Паре мехохам, ки беш аз тавони дасту орзуи дили ман парвоз кунад.
-Ту фарзона ва хирадмандй ва ман бехтарин пари худро ба ту хохам бахшид, 

то одамиёнро аз табохй начот дихам. Аммо, эй Ораш, он чй тири туро дуртар хохад 
бурд, пари ман нест. Ба ин укобхо бингар. Он чй онхоро то ин авчи баланд мерасо- 
над, болу пар нест, балки чони шукухмандест, ки парвозашон дихад ва онхоро бар 
боли бод биншонад.

Он гох сар баргардонд ва бо минкор паре аз боли худ биканд ва ба суи Ораш 
бурд. Ораш парро гирифт ва дар зебой ва баландии он хора монд ва агар парандаи 
хирадманд уро ба худ намеовард, хамчунон дар у хира мемонд.

Симург гуфт:
-Инак, бозгард. Хуршед то даме дигар гуруб мекунад. Хдмагон чашм ба рохи 

ту доранд.
Он гох бол кушуд ва дар як дам дубора абре шуд бар сари Орашу бар сари кух 

ва дар паси кулла, ки гарк дар гуруби аргувонй буд, гум шуд.
Ораш якбора ба худ омад. На бар фарози кух, балки дар доманаи кух буд. 

Шаби торике хама чоро дар бар дошт ва мардон бар гирди шуълахои оташ гурух- 
гурух нишаста буданд. Ораш ин рохро чй гуна бозгашта буд? Чй гуна тавониста 
буд, бе он ки дарёбад, аз сахрахо ва сарошебхо бигзарад ва ба ин чо бирасад? Бе он 
ки бо укобхо падруд кунад, фуруд омада буд. Хдма чиз бисёр шигифт (хайратангез) 
буд, аммо хеч кас набояст чизе медонист. Парро дар пирохан гузошту пеш рафт. Пич- 
пиче дар урдуи эрониён печид. «Ораш бозгаштааст». Х,ама пеш давиданд. Ораш бад- 
он чехрахои андухгину хомуш нигарист. Онхо умеди коре шигифту ношуданй аз у

доштанд. Ме^остащц то ба як тир густураи ростини сарзаминашонро ба онх,о боз- 
гардонад. Мехостанд коре, ки диловарони ин бару бум натавониста буданд, у ба та- 
нхой битавонад.

Чашмхо пурсон буд. Дар хамушй аз у мепурсиданд: «Аз бомдодон то ин дам 
кучо будй ва фардо чй хохй кард?» Аммо Ораш хеч намегуфт. Хдмчунон хомуш ба 
чодари худ рафт ва чун берун омад, гуфт, то оташе барафрухтанд; он гох оханро нарм 
карду аз он пайконе сохт. Шохаро хам тарошид, сипае гуфт:

-Имшабро дар кух хохам буд ва ниёиш хохам кард.
Гуфтанд:
-Ф ардо рузи сахтест. Агар метавонй, имшабро бихоб, то фардо омода бошй.

Ораш гуфт:
-Ш аби охирро набояд хуфт.
Сипае камонашро бардошту ба он тир, ки тарошида буд, ба кух рафт.
Шаб андак-андак ба поён мерасид ва сиёхй камранг мешуд. Каронахои осмон 

нахуст хокистарй шуд, сипае ба сурхй гардонд ва он гох ба ранги аргувон даромад. 
Сипохиёни Эрон бедор шуда буданд, ки Ораш ба чашмоне хунгирифта ва хобнадида 
ба фарози еахрахо падидор шуд ва хамон чо истод. Эрониён якояк аз чодархо берун 
омаданд ва турониён низ аз дашту ру ба домана меомаданд ва дусту душман бо хам 
даромехтанду дар зери пои Ораш гирд меомаданд. Ораш истод, то хамагон гирд шу- 
данд. Дар дасти чап камоне дошт ва дар дасти рост тире, ки байни он бо тирхои дигар 
фарке набуд. Оё ба ростй ин тир метавонист беш аз тирхои дигар парвоз кунад? Ин 
пири сапедмуй, ки касе ба ёд надошт, тире аз у ба хадаф нахурда бошад, оё метаво
нист тири худро ба дуртарин марзхои Эрон партоб кунад?

То дами дигар, ки Ораш тири худро партоб мекард, дил бари эрониён метапид. 
Ва он гох замине ба андозаи як тирпартоб “Эрон” ном мегирифт. Чашмхо тар буд, 
аммо ашке фуру намерехт. Аз он ки душманон намебоист ашки эрониёнро бубинанд. 
Дар хамон дам мардоне дар ин андеша буданд, ки ба нанг тан дарнадиханд ва пас аз 
он ки Ораш тири худро рахо кард, бо теги охта (барахна) калби душманон бизананд, 
зеро марг басе хуштар аз зистан дар сарзамине буд, ки хатто аз вусъати чашмандозе 
кучактар менамуд.

Аммо турониён бо оромиши ахриманй ба Ораш менигаристанд. То даме дигар 
сарзамине бо номи “Эрон” бокй намемонад ва инак, ин пир омада буд, то гунохи 
ононро бар душ бигирад ва ба хамагон бигуяд: “он кас, ки марзхои Эронро танг кард

ва чуз пораи хоке хакиру мояи ришханд боки нагузошт, ман будам, на турониён” 
Ораш дар фароз истода буд ва хама чизро медид. Пас чашм аз мардумон бар- 

гирифт ва мурги нигохашро ба суи куллахо парвоз дод. Даме ба он дурдастхо хира 
монд ва сипас огоз ба фаро рафтан кард. Мардумон низ хомуш ба дунболи у ба рох 
афтоданд. Ораш, бе он ки пушти сарро бингарад, хамчунон рафту рафт, то ба балан- 
дтарин кулла расид.

Хдвои сахаргох шаффофу покиза буд ва осмон обиву хуршед дар кори баро- 
мадан ва мардум дар интизори тири Ораш. Ораш ба фурудаст нигарист. Ба даш- 
тхое, ки фаррох ва густурда ба уфук мепайвастанд ва каронахои гунбади осмонро 
бар шонахояшон гирифта буданд. Ба чангалхое, ки сабзу бошукух орамида буданд 
ва бо хазорон даст аз офтобу ситора ниёз мехостанд. Ба дарахое, ки хазорон хазор 
маъданро дар дили хеш нихон доштанд. Ба мардумоне, ки гурух-гурух дар дашт ва 
домана пароканда буданд. Хдма чиз чорй ва зебо буд. Х,ама чиз жарфу ноб. Дар 
дашт ду мард ба аспоне тезтак (даванд) нишаста ва омодаи тохтан дар пайи тири 
Ораш буданд, ки то кучо хохад рафт ва дар кучо фуруд хохад омад.

Дар ховар сурхии уфук ранг мебохт ва тирхои заррини хуршед бар чашм ме- 
нишаст. Оромиш равони Орашро сероб мекард.

Инак, хангоми у буд. Даст бурд ва пирохан аз тан бароварду ру ба дустону 
душманон бонг баровард:

-И н манам, Ораш! Солхурдатарин тирандози сипохи Эрон. Ин пайкари ман 
аст, бе хеч сустиву беморй ва ин равони ман -  бе хеч палидиву гунох.

Он гох тирро дар камон ниход ва зехро то гуш кашиду фарёд зад:

Хдло, эй офаринандаи офтоб, эй р у ш н о и и  ростин! Ин тири ман аст, ки чонам- 
ро ба он ба ту месупорам, то марзи миёни рушноиву торикиро ошкор кунй.

Тир аз камон гузашт ва чашмхо ба тир равон шуд. Тир, гуё ки бар боли бод 
нишаста буд, хаворо мешикофту пеш мерафт. Мардумон наметавонистанд бад-он 
бингаранд, зеро ки хуршед метофту чашмхоро ба хам меовард ва тир гуё шуъое аз 
хуршед буд, ки ба суи хуршед боз мегашт. Тир рафту рафт, то аз у фуки нигоххо 
нопадид шуд.

Таковароне (аспсавороне), ки дар пайи он метохтанд, нопадид шуданд ва чаш- 
мхо дубора ба суи кулла ва Ораш боз гашт, аммо дар он чо касе низ набуд. Пиндош- 
танд, фуруд омадааст, аммо дар домана хам уро наёфтанд. Бархе бо шитоб то фаро- 
зи кулла рафтанд, аммо дар он чо низ набуд. Танхо пирохане, ки аз тан бароварда 
буд, ба сахра афтода буд ва дар канори он камонаш хам ба чашм мехурд.

Инак, чони Ораш тирро хамчунон то дур ва дуртар мебурд. Тир он рузро то 
шаб яксара дар парвоз буд. Аз фарози куххову даштхо, чангалхову дарахо гузашт; 
аз фарози шахрхо ва мардуме, ки ба осудагй зиндагй мекарданд; аз фарози рамахое 
ки дар чаманзорхо мечариданд ва гусфандхое, ки ба дунболи баррахояшон медави- 
данд; аз хама чо гузашт ва фардояш низ то нимаруз парид ва саранчом хангоме ки 
хуршед ба нимаи осмон расида буд, дар канори Аму дарё ба ситоки (танаи) дарахти 
гирдуи (чормагз) фуруд омад ва он чо марзи ростини Эрон ва Турон шуд. Сарзами
не густурдатар, хатто аз орзуи Эрониён. Ва, инак, равони шукухи Ораш ба ситеги 
куххо одамиёнро ба ростиву дурустй, ба доди дониш ва ба суи осмонхо фаро ме- 
хонд.

Достони «Ораши камонгир» 
устурае аз ук,ёнуси бекарони адабиёти  
порсигуён, к,иссаи чавонмардй ва далерии мардони 
ин марзу бум аст, ки наврасонро бо афсонах,ои 
таърихй ошно месозад.

Ицдоми созмони «Истик,бол» дар тар^ума ва 
нашри ин достон амри сутуданй ва дархури такдир 
аст. Инчониб бо ифтихор хуш нудии худро дар  
мушоракат барои нашри ин китоб иброз медорам.

Бо орзуи тарбияти чавонони бофарх,ангу  
ватандуст барои сохтани То^икистони обод.



Ин китоб бо дастгирии Сафорати Чумхурии Исломии Эрон 
ва сафири Ч,ИЭ дар Тоникистон
цанови Н О С И Р  С А Р М А Д И  П О Р  С О  

ба нашр расидааст.

м у х а м м а д р и з о  м у х а м м а д и  н е к у

ОРАШ И КАМ ОНГИ Р  
(кисса)

Муассис ва мушовир
Мухаррир
Тахияи
М усаввир
М усаххех
Таррох

ЛАТОФАТ Кенчаева 
Ю СУФЧ.ОН Ахмадзода  
АБДУ ХДМ И Д Самад 
АБДУСАЛОМ  Абдуллоев 
ГАНЧ.ИНА Муллочонова 
БОБО Юсуф

ТГД “Исгикбол”, Душанбе 2005

Ба чоп супорида шуд. 10.07.2005 Ба чопаш имзо шуд. 15.07.200; 
Когази офсет №1, мукова табошир. Андозаи 60x90 '/ 

4>зъи чопи шаргию хисобй 5.0 Адади нашр 2000 
Нархаш шартномавй

Дар интишороти «Меца» ( Туркиё) ба нашр расидааст.


